
				এই পাতাটির মুদ্রণ সংশোধন করা প্রয়োজন। 
st Hvis


	পিয়ারী কহিল, ওরে বাবা, ডাক্তারে ভয় নেই বললেই কি মেয়ে

মানুষের ভয় যায় ? তোকে সে ভাবনা করতে হবে না বন্ধু, তুই শুধু বরফটা বদলে দিয়ে শুয়ে পড়,--আর রাত জাগিস নে ।
বন্ধু আসিয়া বরফ বদলাইয়া দিল এবং ফিরিয়া গিয়া সেই খাটিয়ার উপর শুইয়া পড়িল । অনতিবিলম্বে তাহার যখন নাক ডাকিতে লাগিল, আমি আস্তে আস্তে ডাকিলাম, পিয়ারী !
পিয়ারী মুখের উপর কুকিয়া পড়িয়া, কপালের জলবিন্দুগুলো আঁচলে মুছাইয়া লইয়া বলিল, আমাকে কি চিনতে পারচ ? এখন কেমন আছ ? <-

হঁহা, আরা। কাল আমরা বাড়ী যাবো ।
কোথায় ?
পাটনায় । আমার বাড়ী ছাড়া আর কি কোথাও এখন তোমাকে ছেড়ে দিতে পারি ?
এই ছেলেটি কে, রাজলক্ষ্মী ?
আমার সতীন-পো । কিন্তু বন্ধু আমার পেটের ছেলেই। আমার কাছে থেকেই ও পাটনা কলেজে পড়ে। আজ আর কথা ক’য়ে না, ঘুমোওকাল সব কথা বলব।-বলিয়া সে আমার মুখের উপর হাত চাপা দিয়া আমার মুখ বন্ধ করিয়া দিল ।
আমি হাত বাড়াইয়া রাজলক্ষ্মীর ডান-হাতখানি মুঠোর মধ্যে লইয়া পাশ ফিরিয়া শুইলাম।
可忆而博
যাহাতে অচৈতন্য শয্যাগত হইয়া পড়িয়াছিলাম, তাহা বসন্ত নয়, অন্য জ্বর । ডাক্তারি-শাস্ত্ৰে নিশ্চয়ই তাহার একটা কিছু গালভরা শক্ত নাম ছিল, কিন্তু আমি তাহা অবগত নই। খবর পাইয়া পিয়ারী তাহার ছেলেকে লইয়া

	        এই পাতাটি অন্য কোনো ভাষায় উপলব্ধ নয়।

